


2

‘t Piepke

www.onamafood.nl
T. 0657581401

Nieuw in Tegelen!



54

‘t Piepke ‘t Piepke

Vastelaovend vier je met een cup van
Cupbrothers; ‘det kloek zich lekker weg!’

www.cupbrothers.com | info@cupbrothers.com | +31 (0) 859022433 | Edisonweg 21, 5991 EL Baarlo

Mûtske
Ût

www.ut-mutske.nlwww.ut-mutske.nl
Lambertusplein 51 Lambertusplein 51 
Blerick Blerick 
06-3659773806-36597738

" 'nen drökken agenda vaol sjoeëne activiteite "" 'nen drökken agenda vaol sjoeëne activiteite "

"Wat vluug d'n tied.....""Wat vluug d'n tied....."

Marcel Teeuwen, Marcel Teeuwen, 
veurzitterveurzitter

Aevel vur det 't zoeë wied is, sjteit d'r kómmende 
waeke nag 'nen drökken agenda vaol sjoeëne 
activiteite te wachte. Ós nie trio bars van de 
energie en wuuert op dit moment klaorgesjtoump 
door de prinsecommissie.  

't Aaftèlle is begós en ich nuuej uch nów al oet 
vur 't Cambrinusbal öm ós nie veurgengers vur 't 
zeizoen van 2025 toe te juiche.

Vastelaovend same.

"Wat vluug d'n tied....." 'ne gevleugelde zin oet 
'ne zieër bekènde vastelaovessjlager en dae klop 
haargenau. Dao wao ich óngevieër 'n jaor geleje 
zoot  vur mien ieërste veurwaord vur 't Piepke 
as veurzitter, zit ich nów alwir vur de twieëde 
kieër mien wäörd te zeumere vur 't veurwaord 
van deez jaorgang. En wat is d'r 't aafgeloupe 
jaor  'nen houp gebeurd! In november '23 
hebbe we as vereiniging ós 5x11 jäörig besjtaon 
gevierd en de jeug in 't zelfde weekend 't 1x11 
jäörig besjtaon. Tiedes 't Cambrinusbal woort 
op bezónger sjpectaculaire wieze, en mèt de 
hölp van Chantal Janzen en Huub Stapel, ózzen 
Hoeëgheid Prins Daan I mèt zien adjudante Sjoerd 
en Dirk ónthuld. Einen daag later haet de jeug det 
nag èns dunnetjes euvergedaon beej 't oetrope 
van Jeugprins Tijn I mèt zien adjudante Jop en 
Thomas. Ze hebbe allemaol beejgedrage aan 'n 
geweldig sjoeën seizoen. Jónges, bedank allemaol!

En hebbe we den alles gehad? Nae, aafgeloupe 
november hebbe weej 't 2x11 jäörig jubileum van 
ós Ambassadeurs gevierd tiedes 'ne zieër gezellige 
middig in café de Aaj Mert. En den is dit nag maar 
'ne greep oet de hoeëgtepunte van aafgeloupe jaor 
gewaes.

't Vastelaovesseizoen ('t viefde  en sjoeënste 
seizoen van 't jaor) is alwir begós en same mèt 
ós zustervereiniginge binne 't STV zien weej drök 
bezig öm de vastelaovend binne Tegele mèt 'n 
good  en opein aafgesjtump programme in te vulle.  

Vur 't ieërs zal de vastelaovend op dinsdig same 
aafgesjlaote waere mèt 'ne fieësaovend in de 
Harmoniezaal .

Mèt dit trio hebbe weej 'n sjitterend,  Mèt dit trio hebbe weej 'n sjitterend,  
aevel vural geweldig seizoen gehad.aevel vural geweldig seizoen gehad.

Gójjen daag leef laezers van 't piepke.

Wat sjoeën det ich uch wir welkóm maag heite in wir 
'n sjoeën piepke.

Weej zien ós veurig seizoen gesjtart mèt 'n 
waanzinnig drökke oetreiking van ós hoeëgste 
óngersjeiing,  namelik aan de Laureaat Ron Nijs.

Weej woorte welkóm geheite in 'ne bómvolle 
Haandertzaal, wao de leje van ós zustervereiniging 
de Boereraod, ózze Laureaat ónger de klanke van 
Joekskepel Sókkerpaek en de Boerejoekskepel nao 
binnen sjpeulde. 

Daen aovend kós nimmer kepot, want daonao repe 
weej ós 5x11 jubileum-trio oet mèt 'ne geweldige 
en sjpektakulaire show. Eindelik maagde ze zich 
presentere vur gans Tegele, Sjteyl en de Hei. Prins 
Daan, mèt zien adjudante Sjoerd en Dirk.

Mèt dit trio hebbe weej 'n sjitterend, aevel vural 
geweldig seizoen gehad.

Aafgeloupe november op d'n 11e van d'n 11e is ós 
seizoen wir begós. In deze maond hadde we flink 
get extra activiteite, wao weej as Vg de Beerpiëp wir 
genaote hebbe. Kei sjiek vóng ich ózzen interne, dae 
we vur 't ieërs hadde in de sjitterend aangekleide 
sfeervolle foyer van CC d'n Haandert.

Ouch de ambassadeurs hebbe 'ne sjoeëne middig 
neer gezatte op eure jubileum-middig. Weej hebbe 
deze maond aafgesjlaote mèt 'n zieër gezellig BCL-
treffe editie in Remund, wao we aansjloetend nag 

efkes sjtil sjtónge det dit de lètste activiteit waas van 
ós trio, waonao weej ze beej Quatre Bras óndaon 
hebbe van al eur versiersele.

De veurbereidinge vur ós ieërste activiteit loupe as 
gesjmaerd, en 't belaof 'n waor sjpektakel te waere. 

Gaer nuuej ich uch öm op zaoterdig 1 februari nao 
CC De Haandert te kómme nao 't oetreike van ós 
hoeëgste óngersjeiing van Vg de Beerpiëp, namelijk 
vur ózze Pannekletser laureaat Piet Hoeben, en 

sjloete 't oetrope van ós trio 
op 't Cambrinus-bal, wao zeej 
mèt uch wille fieëste en houwe 
op die kis, want 't wuuert 'ne 
prachtigen aovend.

'ne Kei sjieke vastelaovend vur 
idderein. En den sjloet ich aaf 
mèt 

vastelaovend same

Stevie Haazen  Stevie Haazen  
Vors Cambrinus Vors Cambrinus 

VIIVII

Veurwaord VorsVeurwaord Vors
Cambrinus VIICambrinus VII

De samewèrking tösse de 4 vereniginge die is superDe samewèrking tösse de 4 vereniginge die is super

tösse de 4 vereniginge die is super want ouch boete 't 
seizoen viere weej gezamelik 't vaste STV-fieës, zoeëdet 

daen bank boete 't seizoen ouch blief, dao kènne weej 
gruuets op zien!

Op dit moment zien weej alwir volop bezig öm 't nie 
Beerpiëpjeugtrio klaor te make vur de vastelaovend 2025. 
Zeej hebbe d'r óntzettend vuuel zin in en sjtaon te popele 
öm dae vastelaovend mèt uch allemaol same sjpeciaal 
te make! Ich kiek wir oet nao 't nie vastelaoves-seizoen 
en haop det geej allemaol net zoeë benied ziet wae 't 
Beerpiëpjeugtrio 2025 geit waere.

Meug ich uch van herte welkóm 
heite op 2 Februari in Cultureel 
Centrum de Haandert tiedes 't 
Jeugprinse matinee!

Vastelaovend same!

't Ieërste jaor as Jeugvors zit d'r op en wat 'n jaor! Öm 
dien ieërste jaor as jeugvors te beginne mèt 't viere van 
't 1x11 jubileum van de beerpiëpjeug en 't 5x11 jubileum 
van de Beerpiëp waas waanzinnig öm mei te maken. Weej 
hebbe d'r in 't jubileumweekend 2 knalfieëste van gemak 
en dees good aafgesjlaote mèt ein bezeuk aan 't BCL-
treffe in Ech. 

Ich bön den ouch gruuets öm te melde det weej 
aankómmend seizoen wir 6 nieje raodsleje d'r beej 
kriege. Maar neet allein de nieje raodsleje, ouch 
kriege weej beej de beerpiëpjeug 'ne jeugveurzitter 
en deze functie zal vervuld gaon waere door Stan 
Teeuwen. Stan waas ózze Chef du Protocol en 
die functie geit nów door zien broor Lars 
Teeuwen ingevuld waere. Weej kieke d'r 
den ouch nao oet öm mèt zien 4e 
dees geweldige functies te gaon 
vervulle. 

Ich wil ouch nag gaer truukblikke 
op 't Jeugtrio van vurrig jaor, 
mien ieërste Jeugtrio! Prins Tijn 
d’n 1ste mèt zien Adjudante Jop en 
Thomas. Die 3 jónges hadde gèn rem 
d'r op zitte en bleve maar gaon! Zeej 
hebbe d'r 'n ech fieëst van gemak 
in ós ieërste jubileum-jaor en in eur 
beerpiëpritje! 

Ouch wil ich nag mèt uch truukblikke op de samewèrking 
tösse de STV-vereniginge, want dao hebbe weej 
aafgeloupe jaor op vastelaovesdinsdig tiedes 't gezamelik 
mutse aafzette 'ne waanzinnigen aovend neergezatte. 
Weej hebbe mèt zien alle dae vastelaovend gevierd en 
wie sjoeën is det den, det weej dae vanaaf nów den ouch 
gezamelik aafsjloete in de harmoniezaal! De samewèrking 

Weej hebbe d’r wir zin inWeej hebbe d’r wir zin in

 Jeugvors   Jeugvors  
V.g. de Beerpiëp V.g. de Beerpiëp 

Luuk v RheeLuuk v Rhee

Pannekletser 2024: Pannekletser 2024: 
Ron NijsRon Nijs

“ ’n Fantastische ieër öm as ieërste van de twieëde generatie  “ ’n Fantastische ieër öm as ieërste van de twieëde generatie  
deil oet te meuge make van zó'n prachtige ieëregalerie”deil oet te meuge make van zó'n prachtige ieëregalerie”

Leef minse van Vastelaovesgezelsjap 
de Beerpiëp,

Weej sjrieve midde augustus 2023 
en ’t waer waas al vur twieë waeke 
rónk de 25 grade. D’n tillefoon 
geit en d’n hieër Marcel van Lier is 
aan de lien. Of ich ’t leuk zól vinge 
öm geïnterviewd te waere, as 
aaftraejend veurzitter van De 
Boereraod, vur ’n artikel  in ’t 
Piepke 2024 euver al mien jaorelange 
belaefenisse binne De Boereraod. 
Ich waas wörkelik verras en zèk taege Marcel: ‘Det 
ving ich nów èns ’n geweldig leuk idee woeë ich gaer 
aan mei wil wèrke.’ Zoeë gezag, zoeë gedaon, woort 
d’r metein ’n aafsjpraok gemak vur ’n interview en 
ich kreeg nag ’n appje det ’t fijn zól zien as Silvia 
d’r ouch beej kós zien, ömdet binne De Boereraod 
man en vrouw alles same doon. Marcel kwaam op de 
aafsjpraok, aevel neet allein. Hae had namelik Jan 
Jacobs (aad vors/veurzitter) meigenaome, dae ich al 
vanaaf 1986 kèn wie ich vurop móch gaon as prins 
van de Beerpiëp. Ich vóng ’t fijn det Jan d’r beej waas. 
’t Vulde drek wie vruger, hieël vertrouwd. 
 

Nao ’n tas kóffie en get sjaele wazel, goof Marcel 
aan det Jan neet zoeëmaar vur de gezelligheid waas 
meigekómme, maar det hae gaer efkes ’t waord wól 
hebbe. Jan brach mich vervolges op de huuegte det 
hae op veurdrach van ’n ónaafhankelike kemissie 
aan mich kwaam vraoge of ich de Pannekletser 
2024 in ónvangs zól wille nimme. Tja, ich kèn uch 
zègge: den bös se verras en wuuers se waal ’n bietje 
euverdónderd, maar gelökkig ware Silvia en ich wir 

rap truuk op aerd en heb ich Jan en 
Marcel geantwaord det ich dit 

’n hieële ieër ving woeë ich 
super gruuets op bön.  

“ Wat ’n fantastische ieër”“ Wat ’n fantastische ieër”
De Pannekletser, de hoeëgste 
óngersjei-ing van vastelaovesgezelsjap 

de Beerpiëp die mich in 2024 is gegund, 
zeen ich neet allein as ’n persuuenlike 
waardering, aevel die zeen ich zeker 
as waardering vur wat weej same 
in de versjillende vereiniginge en 
organisaties gedaon hebbe, maar 

zónger die get tekort te doon, zeen 
ich dees waardering mèt name vur 

ózzem Boereraod die zich al jaorelank op 
bezóngere wieze verdeenstelik mak vur de 

Tegelse gemeinsjap; en jao dao bön ich, net as hieël 
vuuel helwèrkende vereinigingsminse, ’n óngerdeil 
van; en jao persuuenlik bön ich gruuets op ’t feit det 
ich de primeur móch hebbe öm as ieërste van de 
‘twieëde generatie’ in de vootsjpaore te meuge traeje 
van mien vader, dae altied ’t groeëte veurbeeld vur 
mich is gewaes en dae dees óngersjei-ing in 1997 van 
de Beerpiëp móch ónvange. 

Ich mót waal zègge det ich altied ’t gelök heb gehad 
det in alles wat ich vur de Tegelse gemeinsjap heb 
kènne en meuge doon mèt de ónveurwaardelike 
óngersjteuning is gewaes van mien maedje Silvia en 

det ós dochters Alyssa en Denise in ós gezin heej-
in meigegreujd zien. ’t Vereinigingslaeve is in mien 
ouge ’n zieër belangriek good in de samelaeving wat 
weej mótte koestere, ömdet ’t vreejwilligerswèrk 
en wat daobeej kump kieke vur mich altied en nag 
sjteeds ’n oetlaotklep is woeë ich energie van krieg, 
’n ömgaeving woeë minse zich kènne ónsjpanne en 
vrindsjappe make. Heej heb ich mich altied mèt vuuel 
plezeer sjterk vur gemak in ’n ömgaeving woeë weej 
mèt ein zieër betrokke zien en samewèrke, want allein 
kèns se ech neet vuuel. 

Op zaoterdig 13 jannewarie waas de oetreiking van 
de Pannekletser 2024 in de kleine theaterzaal  van 
kultureel centrum d’n Haandert en ich kèn in ein 
waord zègge det ’t ’nen ónvergaeteliken daag is 
gewaes van de ieërste wies de lètste minuut.  Wat ’n 
euverweldigende drökke resepsie en wat ’n sjoeën 
fieës is ’t gewaore woeë hieël vuuel vereiniginge, 
vrinde, bekènde en idderein dae mich leef is beej 
aanwezig waas.  Leef minse, bedank vur ’t kriege van 
de Pannekletser 2024 en det ich deil meug oetmake 
van ’n prachtige ieëregalerie, bedank vur de gójje 
organisatie en hertelike ónvangs. 

Beerpiëp, sjapoo en bedank!

Ömdet hel wèrke zich loeënt!Ömdet hel wèrke zich loeënt!

Pannekletser 2025:Pannekletser 2025:
Piet HoebenPiet Hoeben

vroog:"Zulle weej den 'n sjaakvereiniging 
oprichte?", wis ich neet det dit 'n groeët en 
belangriek deil van mien laeve zoel gaon bepaole. 
As nobodies in de sjaakwaereld toverde weej in 
tieën jaor tied ein bleujende club binne Tegele en 
de bèste jeugopleiding in Limburg vur d'n daag. 
Nationale en internationale talente oet Tegele ginge 
de sjaakwaereld in en nome en neme deil aan 
Europese- en waereldkampioensjappe en aan de 
sjaak Olympiade. Nag altied kriege Tegelse talente 
training van 'ne professionelen trainer van de 
nationale sjaakbónd. Ouch heej zuus se maar wir: 
hel wèrke loeënt zich. 

In totaal bön ich fieërtig jaor veurzitter gewaes van 
de Tegelse Sjaakvereiniging. De jeug waas daobeej 
altied prioriteit nummer éin. Want wae de jeug 
haet, haet ouch de toekóms. Al daen tied bön ich 
ouch nag jeugtrainer gewaes, en nag altied gaon 
ich mèt de jeug nao toernooie of wèdsjtrieje in 't 
ganse lank. Van de grónk aaf aan get opbouwe, 
det is wat ich het leefste doon. En zoeëget duis 
se neet allein , aevel  mèt 'n team van 

trouwe bóndgenote, die 't zelfde 
doel naosjtreve.

't Vreejwilligerswèrk woort 
in 1993 vuuel grótter wie 
ich besjteurslid woort beej 
gemeinsjapshoes de Wissel op 
de Hei. Ouch dae sjtap bleek 
later  groeëte gevolge te hebbe 
vur mien toekóms. Toen de 
gemeinte Tegele besjloot öm 'ne 
gas gemeinsjapsaccommodaties 

Piet Hoeben krieg op zaoterdig 1 fibberwarie  d'n 
dreejenvieërtigste Pannekletser, de huuegste 
óngersjei-ing van vastelaovesgezelsjap de 
Beerpiëp. Op verzeuk van de redactie sjtèlt hae 
zich veur aan de laezers van 't Piepke.

"Gebaore in Tegele in de nao-oorlogse babyboom 
generatie (1950), as derde van veer zeuns, woort 
ós door mien elders mèt de paplaepel ingegaeve 
det weej alzelaeve klaor móste sjtaon vur angere. 
Waas 't neet vur pap en mam, den waal vur de 
buurvrouw of -man. Det haet mich gevormp toet 
wie ich nów bön.

Aafkómstig oet 'n arbeidersgezin is hel wèrke 
vur ós altied de normaalste zaak van de waereld 
gewaes. Neet lölle maar poetse, waas 't credo 
beej ós thoes. As puber ging ich al mèt mam in 
alle vruugte tomate plökke. Nao de MULO waas 't 
vur mich neet verder lieëre maar wèrke. D'r mós 
broeëd op de plenk kómme.

Nao ein jaor in 't bedriefslaeve ging ich de 
euverheidswaereld in. Ieërs beej de belastingdeens 
en daonao woort ich nao miene militairen 
deenstied jóngste bedeende op de aafdeiling 
sociale zake van de gemeinte Tegele. 'n Sjtudie 
van ruum ach jaor lieërde mich de kneepkes van 
't vak. Daonao heb ich tieën jaor les gegaeve aan 
de gemeinteambtenare op mien vakgebied aan de 
Zuid Nederlandse Bestuursacademie. In 1995 bön 
ich daomei gesjtop nao 't bereike van de huuegste 
traej in mien ambtelike carrière: directeur beej 
de gemeinte Tegele. De zuus maar wir: hel wèrke 
loeënt zich.

In 1970 getrouwd mèt 'n Tegels maedje van de 
Sjansemaeker kwame d'r al rap twieë kinger. 
Ömdet d'r neet mieër sjmake ware, is 't daobeej 
gebleve en ging de knip d'r in. In daen tied 
sjtampde ich as middevelder of rechsback 
taegen 'nem bal beej Sportclub Irene en deej 
ich mien ieërste vreejwilligerswèrk beej de 
Boereraod, ónger angere beej 't BCL-treffe. Det 
vreejwilligerswèrk is vanaaf daen tied altied 'n 
sjtök van mien laeve gebleve. Van 
't invulle van de belastingpepere 
wies 't veurzittersjap van de 
ieërste oudercommissie op de 
basissjoeël van mien kinger.

Nao 't voetballe woort 
sjake mienen hobby. Nao 'ne 
zaalvoetbalwèdsjtried in sjporthal 
Gulick bleek tiedes  (ouch heej) 
de belangrieke derde hèlf det in 
't team vief sjakers zote. Wie 
ich zónger verdere bedoelinge 

aaf te sjtoeëte, kochte mien broor en ich de 
Wissel en bouwde dao van de grónk aaf aan 'n 
good loupende horecazaak op. Zoeë denderde 
ich as ambtenaar de horecawaereld in. Wie 
dao gèn druueg broeëd mèt te verdene veel, 
heb ich in 2010 op verzeuk van de gemeinte 
Ontmoetingscentrum De Glazenap opgerich.

Ouch nów wir van de grónk aaf aan opgebouwd 
en oetgegreujd toet 't bèste Hoes van de Wiek 
in de gemeinte Venlo. De bedoeling waas en 
is de saamhorigheid en betrokkenheid van alle 
wiekbewoeëners van de wiek Op de Heide te 
bevordere. Det doon weej door de exploitatie van 
'n óntmoetings- en jóngerecentrum vur, door en 
mèt alle wiekbewoeëners. In de jaore daonao 
is dit oetgebreid mèt de take van 'n wiekraod 
en 't beheer van het Hertenkamp. Leefs 120 
vreejwilligers zette zich in vur de wiek en eur 
bewoeëners. Det ouch oppe Hei de vastelaovend 
in ós gene zit, hebbe we beweze door in Tegele, 
naeve de Prins, d'm Boer en d'n Duvel, ouch 'nem 
Baron van Glazenap oet d'n hoeëgen hood te 
tovere.

En ouch heej gold en geldt det hel wèrke zich 
loeënt. Ich bön nów has 75 jaor en bön sins 
twieë jaor drök bezig mèt aafbouwe en eindelik 
èns mieër aan michzelf te dinke. As se det neet 
gewènd bös is det knap lastig, aevel ouch det geit 
mich lökke. 't Waord 'ónmeugelik' kump in mien 
waordebook neet veur.

As ich de lange lies van laureaten bekiek, is 't vur 
mich 'n ieër öm Ron Nijs en al zien veurgengers 
as 43ste Pannekletser op te volge. Zeker ömdet 
't getal 43 ouch nag 'n bezóngere beteikenis vur 
mich haet. Dao naevebeej ving ich 't 'n groeëte 
ieër öm de lètste laureaat te zien van Jan Jacobs, 
initiatiefnemer van dees sjoeëne óngersjei-ing. Jan 
sjtapt nao 43 jaor oet de organiserende commissie. 
Hulde aan Jan en de angere minse van de Beerpiëp 
die de Pannekletser same mèt öm in 't laeve 
hebbe gerope. Zoeëvuuel minse beejein bringe die 
allemaol op eur eige meneer zoeëvuuel beteikend 
hebbe vur ós Tegelse samelaeving, is 'n Chapeau 
waerd. Dank daoveur.

is geteikend: is geteikend: 
Piet HoebenPiet Hoeben

Nieje look!Nieje look!

Nao ós ieërste jubileum gevierd te hebbe zulle we 
volgend jaor kómme mèt nieje sjteke vur de jeug! 
Weej wille óngersjtaonde sjponsore, aevel ouch 
zeker alle angere sjponsore en adverteerders dao 
hertelijk vur bedanke!

Weej hebbe ónvursjtèlbaar vuuel gelache,  Weej hebbe ónvursjtèlbaar vuuel gelache,  
träön gelaote, gezónge, gedans, gesjprónge en genaote. träön gelaote, gezónge, gedans, gesjprónge en genaote. 

Jubileum Trio kiek truukJubileum Trio kiek truuk
Wie zal 't zien öm as trio de Tegelse vastelaovend 
get zjwoeng te kènne gaeve? Die vraog hebbe weej 
as vrinde ós dök genóg gesjtèld. Weej zien den ouch 
altied euvertuug gewaes det 't 'n groeëte ieër zal zien 
en det  ós det jeske waal zal passe. Ideeë hadde we 
daobeej ouch genóg, aevel waer maar èns gevraog.

Vastelaovend 2023 sjtónge we boete te zjweie nao 
ós prachtige veurgengers, die sjtónge te sjtraole 
op de groeëte wage van vastelaovesgezelsjap de 
Beerpiëp. 't Waas daen daag det de hieëre van de 
prinsencommissie vanoet diezelfde ker aopelik nao 
mich sjtónge te flirte.  Ich vulde mich netuurlik 
verieërd, aevel zulle ze det ouch meine?

Maonde nao de vastelaovend  kwaam den 
ouch ech de vraog of ich 5x11 jubileum prins 
van de Beerpiëp zol wille waere. Veel has 
van de sjtaol aaf, aevel wis toen zeker 
det dit get waas wao se waarsjienlik 
maar eine kieër in dien laeve JAO taege 
kèns zègge. Ich zoog 't ouch geliek vur 
mich det ich dit mèt Sjoerd en Dirk zol 
aangaon. 

Toch ging die ieërste vraog neet nao mien 
adjes, maar nao mien eige prinses. Want 
prins zien det duis se neet allein. Dao sjteit 
altied 'n sjterke vrouw achter. 

De tuikes die hele we gaer in eige heng. De 
óntèlbare fieësjes, ós eige paviljoen beej ós thoes, 
't regele en organisere. Det waas zjweite en flink 
aanpaote, aevel wat weej as trio samen mèt ós dames 
allemaol vaerdig hebbe gekrege, zal ich noeëts mieër 
vergaete. De confettie kómme we nag geregeld op 
plekke thoes taege.

Hieël bezónger waas det weej allemaol nag relatief 
kleine blage hebbe. Det waas qua planning neet altied 
mekkelik, aevel wat hebbe zeej genaote. 't Zien die 
gruuetse sjnuutjes wao se 't vur duis.

Weej hebbe ónvursjtèlbaar vuuel gelache, träön 
gelaote, gezónge, gedans, gesjprónge en genaote. 
Mèt vrinde, femielie, nie vrinde (van de Beerpiëp), 
aevel zeker ouch de gangmakers en leje van angere 
(Tegelse) vereiniginge. 

De complimente die we van vuuel vastelaovesvierders 
in ós sjoeën Tegele hebbe mage óntvange ware dök 
euverweldigend en goof energie öm dae joeks same te 
belaeve.

In 2025 sjteune we netuurlik ós nie Beerpïëp trio en 
sjtaon we wir te viere, aevel den net get angers. Tösse 
vuuel dezelfde minse, mèt 'n anger pekske, dezelfde 
energie, aevel den mèt ónvergaetelike verhaole die we 
gaer deile as we ós wir allemaol zeen.

Ein groeët dankjewel vur idderein dae d'r beej waas, 
ós haet geholpe en gesjteund.  't Greun van de 
Beerpiëp zal vur altied beej ós blieve.  

Daan

Op 'ne werme zomeraovend begin juli 2023 zoot ich 
beej Daan - niks in de gate- 'n pilske te drinke, zoeë 
as weej det waal dökker doon. 

Opèns guuef Daan mich ein polaroidfoto, wao weej 
same op sjtaon, gemak tiedes de vastelaovend 
ieërder dit jaor, mèt as óngersjrif: Beerpiëp 2024. Ich 
vloog op, reep volmóndig "Jao" en weej vloge ós van 
bliedsjap in de erm. 't Ieërste memorabele moment 
van hieël vuuel waas 'n feit.

Ónger codenaam 'Zwitserland' begóste weej op 
dónderdig 31 augustus mèt de ieërste vergadering 
en det zol zich vervolges waekeliks herhaole beej 
emes thoes van de prinsencommissie of beej ein van 
ós thoes. Jiddere vergadering waas wir gezelliger, 
de borrelplank waas wir grótter en wir mieër beer as 
de vurrige kieër. Wat hebbe weej vuuel gelache en 
genaote, aevel ouch hel gewèrk öm alles wies in de 
puntjes en op tied georganiseerd te kriege.  
De ganse veurbereiding waas 'n hoeëgtepunt op zich 

en...de vastelaolvend mós nag beginne.

Dae veel vruug in 2024. Klam beej gekómme van 
'nen  drökke en fieësteliken decembermaond, wao 't 
vergadere, planne en organisere gewoeën doorging 
en vurdet weej 't ech in de gate hadde waas hét 
moment inèns dao. Op zaoterdig 13 januari 2024 
in ein wies in de nok gevulde en ajerwèts gezellige 
Haandertboerderie maagde weej op sjpectaculaire 
wieze oetkómme en..wat waas det 'n machtig sjoeëne 
belaeving zèg.

'ne Prachtigen tied waas aangebraoke, wao 't eine 
waanzinnige toffe moment zich aafwisselde mèt 't 
angere. Öm d'r maar 'n paar te neume: 't oetkómme 
van ós Jeugtrio en eure fieësaovend, 't oetkómme van 
ós vrinde van de Boereraod, ós eige drökke receptie,'t 
oetkómme van ózzen Theike, de (ganse) 3 kes Daag, 
ós eige Festilympics, de fieësaovend beej ózze prins 
thoes, 't oetkómme van ózze vors Lucifer Maikel, 't 
Veurpreuversbal mèt Sauknapp!, 't Sambal en vur 
mich öm ech noeëts te vergaete de groeëten optoch in 
ós Tegele op mienen 41e verjäördaag! Waan!

Daan en Dirk, ós dames, kinger en elders, de 
prinsencommissie, vastelaovesgezelsjap de Beerpiëp, 
vrinde, kènnisse en netuurlik ós sjponsore! ónwies 
bedank vur dezen ónvergaetelike sjoeënen tied.

Sjoerd

't Waas dónderdig 6 juli 2023. Sjpoje vanoet 't wèrk, 
want we – Daan en ich – ginge mèt eine groep 
fervente festivalgengers nao Bospop. Dónderdig 
veskes de tent opbouwe öm d’r ein weekend duchtig 
taegen aan te kènne. Ich ging Daan ophaole en 
ich had verwach det hae al mèt tent, luchbèd en 
aanverwante artikele klaor zou sjtaon. Maar nae, ich 
mós toch ff nao binne kómme. Kóm, we buize d’r nag 
ff eine same op ’t weekend! Det sjlaon ich netuurlik 
neet aaf! 't Veel mich waal op det Daan waal aardig 
zenuwechtig deej. Festivalkriebels, dóch ich nag. Maar, 
dao dook meneer inèns de beejkeuke in en kwaam oet 
't niks mèt einen tros greun-witte ballonne teveursjien. 
D’r hing ein foto aan: Duis se mei?? 't Kwartje 
mós nag ff valle. Wils se mienen adjudant zien?! 
Jao zeker! Det waas 't begin van eine zieër toffen, 
drökke, enerverende, 
waanzinnige en 
noeëts- mieër-

te-vergaeten tied. In d'n auto nao Wiert hebbe 
we vervolges al oet volle bors gezónge: Laeve de 
Beerpiëp! 

De veurpret begós toen al. Det weekend  hebbe we 't 
d'r  vervolgens dök in 't geniep euver gehad. Netuurlik 
ouch same video gebeld mèt Adje 1 Sjoerd. Ein 
biezónger moment: 't jubilieumtrio waas compleet! 
Daonao zien d'r mieërdere geheime groepsapps 
aangemak, mèt titels as ‘Zwitserland’ en ‘Etentje’. 
Toen ich die daag daonao door de supermert leep, 
dóch ik det ich adjudant al op de kop had sjtaon. 

Nao einen heerlike zomer, begóste daonao de ‘heerlike 
aovendjes’ mèt de Prinsecommissie. Nae, gènne 
Sinterklaos, maar waal borrelplanke van heej wies 
Belvend. Iddere waek woorte die 10 cm grótter. 
Mienem boek trouwens ouch. Maar wat hebbe we 
gelache en plezeer gehad in die waeke veuraaf. Van 't 
pak passe in Boxmeer (veural de derde hèlf dao in de 
kroeg), wies de foto’s en de aovende mèt ós maedjes 
same. 

En den richting 't oetkómme. Ich bön, mein ich, nag 
noeëts zoeë zenuwechtig gewaes. In einem bómvollen 
Haandert kwame we den eindelik oet. Aangekóndigd 
door maar leefs 2 BN ers. Genaote van iddere menuut, 
aevel daen aovend waas zoeë öm.

Daonao brook eine bezóngeren toffen en intensen tied 
aan. 5 waeke gaas! Plezeer en joeks! Ich had det neet 
kènne doon zónger alle hölp die we gekrege hebbe, 
zeker thoes van Milou (danke sjat!). We hebbe same 
genaote, ouch zeker van ós kinger die baove op iddere 
bühne hebbe gedans en gezónge. Ze zinge nów nag 
altied waal èns oet 't niks: Laeve de Beerpiëp! 

Zoeëvuuel hoeëgtepunte. De fieësjes beej de Prins 
thoes, ós Festilympics fieës beej TSC en van get trucs 
beej Hayke sjiene ouch nag leuke filmpkes te zien. 
Eine prachtigen optoch mèt sjtraolend waer en vuuel 
vrinde, femielie en bekènde langs de kank. Kiepevel! 
Daonao fieës in de Harmoniezaal mèt Sauknapp. 
Same vastelaovend viere mèt de angere Tegelse en 
Sjteylerse veurgengers. Dök toet laat.... Regelmaotig 
hebbe we beej de Prins thoes nao zónnen aovend ouch 
nag lang gedaon euver 't oettrèkke van 't pak'. 

't Waas wörkelik geweldig öm det mèt 
dees 2 kammeräöj en de 

ganse gezinne mei te 
meuge make! 't Haet ós 
vrindsjap wir ein extra 
dimensie gegaeve. 't 
Waas aaf! Laeve de 
Beepiëp! 

Dirk 

Toen wiste we ‘t zeker: ‘dit geit ‘nen TOP vastelaovend waere!!’.Toen wiste we ‘t zeker: ‘dit geit ‘nen TOP vastelaovend waere!!’.

Mèt Thomas Aerdts waas ‘t trio compleet. Thomas 
had ouch gèn twiefel en toen wiste we ‘t zeker: 
‘dit geit ‘nen TOP vastelaovend waere!!’. Nao vuuel 
vergaderinge, veurbereidinge same mèt Luuk, 
Stan, Juul, Danny, Dewi, Jordy en ós elders en 
foto’s gemak, kwaam den toch echt hét moment. 
Weej zoele bekend waere gemak aan Tegele als 
‘t jubileumtrio 2024 van de Beerpiëp Jeug. Daen 
daag, zondaag 14 januari, hadde we aafgesjpraoke 
beej Danny en Dewi Leenders thoes öm ieërs 
gezamelik ein hepke te aete en öm veskes kènnis 
te make mèt ‘t groeëte trio, Daan, Sjoerd en Dirk. 
D’r waas drek ‘ne gójje klik tösse ós zes. 
Toen waas ‘t zoeëwied, incognito (mèt 
masker en hood) in d’n auto op nao 
d’n Haandert. Wachte achter in de 
zaal. De zenuwe sjpeule op. En den 
huuere we ós nummer. Nag mieër 
kriebels! Idderein is aan ‘t loere en 
sjpekulere. Vurzichtig loupe we de 
trap op en sjtaon we op ‘t podium, 
t Champions league anthem kump 
toet ein eind. Dao sjtaon we den, 
alle ouge op ós gerich. ‘t Aafdoon 
van de maskers waas ech ein super 
tof moment en wat dich beejblief. 
Nao lekker lang gesjprónge en gefieës te 
hebbe in de Haandert waas t tied vur ózzen eigen 
afterparty, ‘t daak ging d’r aaf! Ouch ós receptie, wao 
we zien verwènd mèt kedootjes, beer en sjterken 
drank waas top. Nao de receptie volgde wir ein 
afterparty en ouch deze waas wir diek gesjlaag.

En den begint de vasteloavend, mèt vur mich as ein 
van de hoeëgtepunte d’n optoch. ‘t Is ós dit jaor 
zelfs gelök öm in de oetzending van Omroep Venlo te 
kómme.

Ich heb ech super genaote van dezen tied as 
Adjudant beej de Beerpiëp Jeug en wil idderein 
binne de Beerpiëp den ouch bedanke vur deze super 
sjoeënen tied. Alaaf!

Job

Ich kèn 't mich nag good herinnere, 't waas juni 2023 
en ich kreeg 'n telefoontje van 'n ónbekènd nummer 
mèt de vraog of ich adjudant van de Beerpiëp wól 
waere. Wae 't trio waas, gèn idee. 'ne Gas daag later 
zól de prins mèt zien angere gekaoze adjudante 
naeve kómme, öm mich officieel te vraoge of ich 
adjudant van de Beerpiëp wól waere. Wie ich zoog 
det det Tijn en Jop ware, wis ich sebiet det ich det 
wól.

De maonde daonao ware ieërs nag vreej röstig, aevel 
daonao begós 't toch al vreej rap mèt planne. Het 
geheim haje en de óntèlbare vergaderinge zörgde 
d'r veur det 't toch ech al begós te laeve. Vural wie 
we de pakke hadde gekóch en d'r 'n fotshoot mei 
hadde, woort 't al hieëlemaol wörkelikheid. Toen  we 
hadde besjlaote wie we oet wólle kómme, 't motto 
waas verzónne en de posters ware gemak, ware we 
eindelik klaor öm ós aan Tegele te presentere.

Truukblik van 't jubileum Truukblik van 't jubileum 
Jeug TrioJeug Trio
Maag ich mich efkes veursjtèlle ich bön Tijn Propst, 
ich bön 19 jaor en zit in mien 3e en lètste jaor Cios 
opleiding. Aafgeloupe jaor hebbe ze mich gevraog 
öm prins te waere van deez sjoeën vereiniging de 
Beerpiëp. Ich heb direk jao gezag. Ich had neet 
verwach det Luuk mich zoel vraoge, 
want de bedoeling waas det ich 
beej de raod toegevoeg zoel 
waere. Dae zelfden aovend mós 
mien clubke Real Madrid taege 
Manchester City sjpeule in de 
Champions League. Dae wèdsjtried 
woort mèt 4-0 verlaore, dus ich 
zoot toch mèt 'n döbbel geveul. 
Maar aevezoeëgood waas ich super 
blie en kós ich neet wachte öm te 
beginne.

As se prins wuuers, mós se netuurlik 
ouch adjudante  oetkeze. Ich wis drek wae ich mós 

keze en gelökkig zagte zeej jao. Job en Thomas ware 
de adjudante van 't 11e jeugtrio. 

Beej de ieërste vergadering hebbe we de planning 
doorgenaome en meugelike sjponsore benaderd. 
Ouch hebbe we 'n aafsjpraok gemak beej Gents vur 
de pakke. Op 'n gegaeve moment waas 't zoeë 
wied det we de pakke ginge haole beej Gents 
in Numwaege. Daonao zien we nag lekker 
gaon lunche.

In november ginge we de foto's make beej 't 
Kaetelhoes, de ieërste kieër in de pakke mèt alles 
drop en draan. De septer had ich al rap kepot, ömdet 
ich drek get lintjes kepot trok.

'n Aantal maonde later waas 't moment dao en waas 
't oetkómme. Heej had ich hieël vuuel zin in  maar 
waas ouch bès zenuwechtig. Van te veure hadde we 
nag kènnis genak mèt 't Groeëte Trio.

Det oetkómme waas 'n geweldige ervaring en kei 
tof. Toen waas de vastelaovend pas ech begós. 
't Leukste vóng ich toch zeker d'n Tegelsen 
optoch. Det waas geweldig, al ging ózze wage 

óngerwaeges kepot.

Nao dreej daag vastelaovend waas 't 
gezamelik de mutse aafzette. Det waas good 
en super leuk geregeld. Wie gek 't ouch klink, 
ich heb heej ech van genaote.

Beerpiep, bedank vur alles. Ich heb, same 
mèt Jop en Thomas en de Beerpiëp, 'ne 

geweldigen tied gehad.

Tijn

5 Juni 2023, net klaor mèt t wèrk en ich had mich 
eigelik veurgenaome öm lekker achter de playstation 
te gaon zitte. Ich had mien aete op toen d’r inèns 3 
minse via de tuindeur binne kwame geloupe en dees 
3 kós ik erg good. Tijn, Danny en Maurice Propst. 
Tijn had ein pekske in zien heng wat ingepak waas 
in kedo-pepeer. Ich had wörkelik gèn flauw idee wat 
dit kós zien. Ich krieg ‘t kedootje euverhandig en pak 
‘t oet. Ein vlag van de Beerpiëp Jeug. En nag heb 
ich gèn idee wat d’r aan de hank is, wies Tijn mèt 
de vraog kump “Jop, ich bön gevraog as Jeugprins 
van de Beerpiëp en wils dów mienen 

adjudant waere?”.

Dao heufde ik nag gèn seconde 
euver nao te dinke en zag 
drek ‘Jao’. Det waas d’n ieërste 
gezelligen aovend.

Toen kwaam d'n daag van 't oetkómme. Ich 
herinner mich nag good wie weej ós mèt 
het trio achteraan in de zaal in De Haandert 
opsjtèlde en ós via 't publiek nao 't podium 
toe wèrkde. Ich waas erg zenuwechtig, 

aevel wie mien maske woort afgezatte, wis 
eindelik idderein wae 't Beerpiëp jeugtrio 
2024 waas. D'n tied vanaaf 't oetkómme 

wies 'r einde van de vastelaovend waas 
ech waanzinnig. Van afterparty's wies recepties, 
van angere fieëste wies de vastelaovend zelf. Mèt 
mesjiens toch as hoeëgtepunt d'n optoch van 
Tegele. 't Waas erg sjpeciaal öm 'ne kieër zelf al 
op de wage te sjtaon mèt de ganse Beerpiëpjeug. 
Ouch hadde we 'nen erg gójjen tied mèt de angere 
vastelaovesvereiniginge en 't groeëte trio van de 
Beerpiëp Daan, Sjoerd en Dirk

Wie de vastelaovend d'r op zoot, waas 't                       
jaomergenóg tied öm aaf te traeje. Dit deje weej 
ieërs in de Harmoniezaal, waonao weej nag 'ne kieër 
intern aaftroje vur de Beerpiëp zelf in Kefee Coeëba. 
Det waas 'n emotioneel en erg sjoeën moment, 
ömdat dees fantastische periode woort aafgesjlaote.

Vastelaovend 2024 waas wörkelik 'ne sjitterenden 
tied  die ich gelökkig mèt 'n geweldige  vereiniging en 
geweldige minse kós meimake. Vastelaovend same!

Thomas

E-mail: info@easy-wheels.nl
Website: www.easy-wheels.nl

Charles Ruysstraat 1a
5953 NM Reuver

Al 2x11 jaor ’t Beerpiëphert op de juuste plek!Al 2x11 jaor ’t Beerpiëphert op de juuste plek!

op bön, den is det toch waal ’t feit det ich al die 22 jaor 
maondelang al mien zeel en zaligheid in ’t Piepke heb 
gesjtaoke. Maar ouch det ich vief jaor veurzitter bön 
gewaes, nege jaor in de prinsekemissie heb gezaete, de 
Sosjeteit van de Zjwarte Zök (SCN) mei heb opgerich en 
jaorelang de oetsjtepkes daovan mei heb georganiseerd, 
en det ich as hoessjtiel-óntwerper ein beejdrage heb 
meuge levere aan ’t gezich en de oetsjtraoling van ós 
gezelsjap. Dink aan posters, óngersjei-inge, scepters, 
mantels, ’t vaandel en allerlei drökwerk.

Rob: Fred, Twan en ich hebbe destieds mèt ós dreje de 
Beerpiëpkrant ónger de erm genaome en in ein gans 
nie jeske gesjtaoke. De identiteit 
van ós vastelaovesblaad is gans 
verangerd. Ich bön d’r bès gruuets 
op det ich dao mèt mien teikeninge 
ein wezelik aandeil in heb gehad. 
’t Piepke is hieël herkènbaar en de 
mascotte van ós gezelsjap gewaore. 
Inmiddels doon Fred en ich dit alwir 
21 jaor. Daonaeve bön ich twieë 
jaor geleje aangesjlaote beej de 
prinsekemissie. Al met al heb ich, net wie 
Fred, nag genóg öm heng.

Wie langer wie gekker' waas uch motto as 
Trio. Is dae sjpreuk ouch van toepassing op 
twieë maol èlf jaor Beerpiëp? Wie kiek geej 
aan taege de óntwikkeling die de vereiniging in die 
periode haet doorgemak?

Fred: Ós motto waas d’r op gebaseerd det weej qua 
postuur ’t langste Trio oet de historie van de Beerpiëp 
ware, waobeej ich d’r mèt mien 1.98 maeter d'r nag èns 
baovenoet sjtook. Daobeej deurde ós jaor maar leefs 
dertieën maond doordet vastelaovend in 2002 vruug veel 
en in 2003 erg laat. 

In 22 jaor Beerpiëp is netuurlik vuuel gebeurd. Zelf bön 
ich d’r gruuets op det ich mei de ker heb meuge trèkke öm 
ós vereiniging toekómsbesjtendig te make. Doordet we ’t 
Piepke gans in eige beheer make, is dit oetgegreujd toet 
ein zoeë meugelik nag belangriekere brón van inkómste. 
Waodoor we extra hebbe kènne investere in de vereiniging 
en in ós vastelaovesprogramma.

Mèt ’n jónk besjteur hebbe we destieds ouch hel gewèrk 
öm nie kaders te sjeppe door de sjtatute en ’t HR te 
herzeen en dreibeuk te make die handvate beje öm 

as vereiniging door te greuje. De oprichting van de 
Beerpiëpjeug waas in daen tied wat mich betref de kroeën 
op ós wèrk.  Zeker as se nów zuus det de ieërste leje van 
toen allewiels deil oetmake van ’t besjteur. Wie sjiek is 
det!

Rob: De vereiniging haet waal de nuuedige sjtappe 
gezatte jao. We pakke zake professioneler aan en blieve 
inzette op verjónging. Det is ouch noeëdzakelik öm ‘t 
besjtaonsrech te waarborge. Ouch de taegewaordige 
vruchbare samewerking mèt ós zustervereiniginge duit 
mich good. Me zuut det me zich sjteeds mieër nuuedig 
haet öm de vastelaovend in Tegele, Sjteyl en 

oppe Hei in sjtand te haje.

De Beerpiëp is binne ‘t STV nag altied 
‘n kleine vereiniging die dreit op 

inkele tieëntalle leje. Kèn de club 
dit op termien vaolhaje?

Fred: Det kèn in mien ouge 
absoluut! D’r zulle, wie beej iddere 
vereiniging, altied vètte en magere 
jaore zien, maar de passie vur de 
vastelaovend en de Beerpiëp in het 

bezónger zal altied het vlemke aan blieve 
wakkere. Waal bön ich d’r van euvertuug det 

de óngerlinge aafsjtumming en samewerking 
tösse de vereiniginge nag mieër geïntensiveerd 

mót waere. We zulle mèt z’n alle èn same de vastelaovend 
mótte vormgaeve en aantrèkkelik haje, vur jónk en aad.

Rob: Ich dink ouch van waal. Beej mien voetbalclubke 
TSC’04 ervaar ich 't zelfde. Verantwoordelikheid nimme 
en drage mèt ‘n ‘select’ gezelsjap is den get mieër 
vanzelfspraekend en det gebeurt ouch gek genóg. Bös 
se örges beej, zörg den des se d’r ouch bös en zet de 
sjouwers d’r ónger as de club dich nuuedig haet!

Toet besjloet: maak allebei èns ‘nen top-3 van 
ónvergaetelike momente van de ieërste 2x11 jaor

Fred: Ouch dees vraog is vur mich mekkelik, al kees 
ich den lever vur gebeurtenisse in plaats van momente: 
ós Trio-sjap, ’t jubileum 4x11 en de oprichting van de 
Beerpiëpjeug.

Rob: Vur mich zien det: de vraog van Fred die Sandra 
en mich wir truuk in de vastelaovend haet gebrach, de 
‘gebaorte’ van Piepke as mascotte van de Beerpiëpkrant 
nieje sjtiel en ’t prinsessesjap van Sandra.

èns ’n sjtepke nao links of rechs oet de pas loupe. Det 
haet zoeë zien charmes en teikent de Beerpiëp. Ich zèk 
altied: ‘Vastelaovend wuuert pas vervaelend as minse ’t 
serieus gaon nimme’. Sandra en ich heb volop genaote, 
de vastelaovend wir in ós hert gesjlaote en dao ouch de 
kleure greun en wit in toegelaote.”

Op enig moment heb geej besjlaote öm ouch lid 
te waere. Wat ware daoveur uch belangriekste 
bewaegraeje?

Fred: Die keus waas neet zoeë moeilik. Ömdet weej 
zónne fantastischen tied hadde meigemak, wól ich d’r 
hieël gaer mien sjteinke aan beejdrage, det angere ouch 
de kans krege öm det zoeë te belaeve. Ich waas ouch 
enorm ónger d'n indrök gerak van de geweldige wieze 
wao-op door alle leje berge wèrk woort verzatte öm ’t Trio 
en ’t ganse gezelsjap ‘nen ónvergaetelike vastelaovend 
te bezörge. Dao kwaam beej det ich vlak vurdet Twan 
d’m Bekker mich as prins vroog, net waas gesjtop as 
interim-veurzitter van de Kleitrappers. As volblood 

vereinigingsmins had ich dus de hendjes vreej. 

Rob: Weej wiste vanzelfsjpraekend det die vraog 'ne kieër 
zol kómme. Maar vur mich sjting ’t antwaord al drek nao ’t 
oetkómme vas. Vastelaovend is get was se neet allein mós 
viere, maar ouch in sjtand haje, ving ich. As dich det leuk 
liek öm te doon én as se det mèt dien femielie binne ‘n 
vereiniging kèns doon.

Geej ziet allebei kaerels, die van aanpakke weite. Vur 
de laezers die uch neet kènne: wao ziet geej binne de 
Beerpiëp zoeë-al mei bezig(gewaes)?

Fred: Door de jaore haer heb ich eigelik van alles en nag 
get gedaon. As se mich vruuegs wao ich ’t meis gruuets 

Rob Geraats en  Rob Geraats en  
Fred Keijsers 2x11 jaor lidFred Keijsers 2x11 jaor lid
Rob Geraats en Fred Keijsers zien dit sezoen 2x11 jaor 
lid van de Beerpiëp. Zeej zien same binne gekómme, 
hebbe same vuuel gedaon vur ós gezelsjap, aevel hebbe 
truukkiekend op die 22 jaor toch ouch idder eur eige 
verhaol. Daoröm ein duo-interview aan de hank van zeve 
vraoge. Gank d’r maar èns good vur zitte!

Wannieër en wie bös se vur ’t ieërs in kontak gekómme 
mèt de Beerpiëp? En wat waas destieds dien beeld van 
ós vereiniging?

Fred: Ich bön gebaore en getaoge in ’t Kleitrappersriek, 
woort al op jónge laeftied lid van de jeugraod van èlf  en 
waas jeugprins in 1983. De Beerpiëp waas ein van de 
vereiniginge die idder jaor trouw op bezeuk kwaam in ’t 
Zaelke, ós residensie. Dao waas ich as kink al erg van 
ónger d’n indrök en det is altied blieve plekke in mien 
geheuge. Wie mich woort gevraog öm Beerpiëpprins te 
waere, heufde ich neet lang nao te dinke!

Rob: Det is ein apart verhaol. Sandra en ich woeënde 
destieds in het Belhamelriek, en vastelaovend sjtóng in die 
jaore toch waal op 'n lieëg pitje, zeker in Tegele. Wie Fred 
mich kwaam vraoge öm ein van zien adjudante te waere, 
euverveel det mich waal. As jóng van d'n Alland heb ich 
vruger altied vastelaovend gevierd beej de Soppers en op 
d'n Duvelswage in d’n optoch. Angere vereiniginge binne ‘t 
Tegelse kós ich inkel beej naam. Toch heb ich ‘jao’ gezag. 
Boete det ich in daen tied sjlech waas in ’nae‘ zègge, vulde 
‘t vur ós allebei as ‘n oetgelaeze kans öm wir èns aan de 
vastelaovend te mage preuve. Mesjien waal de lètste kans.

Geej heb same deil oetgemak van ’t BeerpiëpTrio 2002? 
Wie kiek geej dao op truuk?

Fred: Det waas netuurlik d’n allersjoeënste vastelaovend 
van mien laeve. Zoeë vuuel prachtige en dierbare 
herinneringe die mich altied kraakhelder op ’t netvlies zien 
blieve sjtaon. Ich zou d’r nów nag mekkelik ein book mei 
kènne vulle. Mèt Judith – we ware net pas getrouwd – 
mien adjudante Twan en Rob - kammeräöj oet versjillende 
vrindegroepe - en eur maedjes Wendie en Sandra hebbe 
weej ‘vastelaovend puur’ belaef. We hadde allemaol nag 
gèn kinger en kóste ós hieëlemaol oelaeve in ós motto ‘wie 

langer wie gekker’ en Tegele en de Beerpiëp wies in de 
late eurkes op de kop zette.

Rob: Twan en ich kóste ós gaar neet, aevel dao kwaam 
al hieël gauw verangering in nao de ieërste paar  
vergaderinge. Die ware döks in Belvend, want det veel 
neet op. Al makde weej ós dao eigelik neet zoeë drök 
öm. Wae zól ós nów kènne raoje? Al gaar neet as prins 
Fred sjmorges op d’n daag van ‘t oetkómme gewoeën 
nao de hieërezitting geit en ich wie iddere zóndig op ’t 
voetbalveld loup te sjoefele. Ónger ’t motto: ‘Ich heb 
noeëts ‘n bein gebraoke, dus zal ‘t vandaag ouch waal 
good gaon’. In daen tied waas ’t protocol get minder 
sjtreng as nów, al meugs se ouch op vandaag bès waal 

Zeej hebbe beej de Beerpiëpjeug ’t klappe van de zjweep gelieërdZeej hebbe beej de Beerpiëpjeug ’t klappe van de zjweep gelieërd

Roger de Boer en  Roger de Boer en  
Stan Trossel: 11 jaor lidStan Trossel: 11 jaor lid
Roger de Boer en Stan Trossel hebbe in november allebei 
eur 11-jäörig jubileum gevierd beej de Beerpiëp. Zeej 
zien allebei kort nao de oprichting van de Beerpiëpjeug lid 
gewaore en hebbe ein gezamelik verleje beej ós gezelsjap.

Wie ziet geej destieds beej de nieje jóngeretak van de 
Beerpiëp terech gekómme?

Roger: Ich kwaam d’r beej in ’t jaor det Andy Beurskens, 
Randy Kesselmans en Frank Trossel ’t jeugtrio ware. Zeej 
kwame oet eine vrindegroep wao ich ouch beej zoot. 
Daoröm bön ich det sezoen vuuel met eur opgetrokke.

Stan: Miene link mèt dit trio waas netuurlik mien broor 
Frank. Ouch ich bön dök mei op paad gegaon en kwaam 
d’r al gauw achter det dit eine gezellige en superleuke 
groep waas. De keus öm aan te sjloete waas daodoor al 
sjnel gemak.

Lid waere van ’n vastelaovesvereiniging beteikent des 
se ouch ’n sjtökske vreejheid opguuefs wao ’t geit öm 
vastelaovend viere. Want zoeë-get bringk nów einmaol 
verplichtinge mèt zich mei. Waas geej uch dao toen van 
bewus?

Roger: Mich is in ’t intakegesjprek waal dudelik 
verteld wat er verwach woort. Ónger angere 
zoeëvuul meugelik aanwezig zien beej aktiviteite en 
aktief waere binne ’n kemmissie. Vastelaovend an 
sich waas vur mich neet zoeëvuul angers as daoveur. 
Toen ginge we ouch al mèt ’ne groep op paad. En dit 
klöpke vulde al gauw ouch as ’n sjtèl vrinde.

Stan: Tuurlik guuefs se get vreejheid op, maar dao kriegs 
se ouch waal hieël vuuel vur truuk. De Beerpiëpjeug waas 
en is nag altied ‘nen hieële hechte vrindegroep. Daoröm 
waas vreejwaal idderein ouch beej de aktiviteite present.

Wie is uch ‘carrière’ binne de Beerpiëpjeug verloupe? 
Welke rolle en take heb geej vervuld?

Roger: Nao ’n jäörke as aspirant-jeuglid te hebbe 
gepreuf van ’t vereinigingslaeve bön ich lid gewaore van 
de technische kemmissie. Det beteikent same de zaal 
versiere, vlagge ophange en det saort dinger. In mien 
derde jaor bön ich toet sirremoniemeister beneump en in 
die funksie bön ich miene gansen tied as jeuglid aktief 
gebleve.

Stan: Vraog mich neet wannieër 
det presies is gewaes, maar 
volges mich waas ich twieë 
jaor lid van de jeugraod 
wie ich de rol van chef du 
protocol kreeg. Mèt mien broor 
Frank as jeugvors en Roger as 
sirremoniemeister. Det waas ech 
‘ne supersjieken tied.

Op enig moment hèlt ’t op beej de jeug en sjteis se vur 
de keus: sjtoppe of euversjtappe nao de ‘groeëte‘ raod. 
Wie kiek geej dao-op truuk? Waas ‘t '’n lastige keus?

Roger: Nae huuer, gaar neet. Ich had mèt Frank Trossel 
al de aafsjpraok det we taegeliek beej de jeug zoele 
sjtoppe as we dao de laeftied vur hadde bereik. Frank 
haet toen besjlaote neet nao de ‘groeëte’ raod te gaon, ich 
heb det waal gedaon. Ouch ömdet ’n paar aad-jeugleje en 
kammeräöj mich al ware veurgegaon. Det makde ’t nag 
mekkeliker. 

Stan: Ich heb toch wal meujte gehad öm aafsjied te 
nimme van de Beerpiëpjeug. Ich waas dao gaer nag 
get langer gebleve. Vur mien geveul zoot ich nag altied 
prima op mien plek, ouch in mien funksie as chef du 
protocol. Maar ja, die laeftiedsgrens is nów einmaol zoeë 
aafgesjpraoke en vasgelag. Vur ein paar jónges waas det 
aanleiding öm neet door te gaon. Vur mich waas ’t net wie 
vur Roger: d’r ware d’r die dae euversjtap waal al hadde 
gemak en ’t beej de ‘groeëte’ raod prima nao eure zin 
hadde. Det waas vur mich de motivasie öm eur veurbeeld 

te volge.

De fase van insjtappe en winne lik nów 
achter uch. Heb geej uggen drei al ’n 

bietje weite te vinge?

Roger: Beej mich is ’t hieël sjnel 
gegaon. De Beerpiëp keek nao de 
toekóms en wól ouch binne ’t besjteur 

gaon verjónge. Zoeë bön ich besjteurslid en 

metein ouch sirremoniemeister gewaore. Frank Schmacks 
waas net aafgetraoje en ouch zienen opvolger sjtopte nao 
korten tied. Mèt mien ervaring in die funksie beej de jeug 
kwam ich toen in beeld. 

Stan: Ouch ich heb absoluut mien plaetske gevónge! 
Ich ving det we ’n gezellig klöpke hebbe mèt ‘n gójje mix 
tösse jónk en aad. Ich bön nów lid van de raod van èlf 
en heb momenteel nag neet de ambisie öm ein of angere 
funksie op mich te nimme. As d’r örges hölp nuuedig is, 
sjtaon ich gaer klaor öm de hendjes te laote wappere.

Roger: Nae, neet ech. Ich sjtaon lever neet in ‘t 
middelpunt van de belangsjtèlling en eigelik überhaup 

neet gaer op de veurgrónk, al is det in mien funksie as 
sirremoniemeister netuurlik soms neet te vurkómme. Maar 
det huuert d’r nów einmaol beej. Al bön ich as regelaer 
netuurlik vural achter de sjerme bezig.

Stan: Det is waal ’n lastige vraog, mót ich ieërlik zien. Ich 
blief ouch lever op d'n achtergrónk. Maar moch ich oeëts 
de vraog kriege öm adjudant te waere, den zoel ich toch 
neet metein ‘nae’ zègge.

De Ambassadeurs, ’n gerespecteerd insjtituut  binne de Beerpiëpfemielie!De Ambassadeurs, ’n gerespecteerd insjtituut  binne de Beerpiëpfemielie!

Veurzitter van Veurzitter van 
dees club,  dees club,  

Peter VerbeekPeter Verbeek

Al 22 jaor Beerpiëp  Al 22 jaor Beerpiëp  
Ambassadeurs:  Ambassadeurs:  
tied vur 'n fieësjetied vur 'n fieësje
’t Is inmiddels presies 22 jaor geleje, det in 2002 
de Beerpiëp, nao ’t veurbeeld van vuuel angere 
vastelaovesvereiniginge, zien eige sosjeteit van 
wieze manne haet opgerich. Op 17 november van 
det jaor woorte zeve leje, mèt 'ne respektabele 
sjtaot van deens tiedes de interne äöpening van ’t 
vastelaovesseizoen door toenmalig veurzitter Twan 
Driessen offisjeel beneump toet Ambassadeurs van de 
Beerpiëp.

Tiedes ’t seizoen van 2001 waas door inkele aad-
raodsleje al èns ’t veursjtèl geopperd öm binne de 
Beerpiëpfemielie ’n eige klöp op te richte. In de loup 
van det jaor hebbe de inisjiatiefnimmers zich gebaoge 
euver de vraog wie dit vorm zoe kriege en wat zeej 
vur de Beerpiëp kóste beteikene. Nao euverleg 
mèt ’t besjteur en ’t opsjtèlle van ’n reglement en 
doelsjtelling vur dees klöp, kós d’r gezóch waere nao 
‘ne passende naam. Nao vuuel veursjtèlle besjtudeerd 
en aafgeweze te hebbe, is oeteindelik gekaoze vur “de 
Beerpiëp Ambassadeurs”.

Öm lid te waere van dees klöp mós se ónger angere 
'n erkènde sjtaot van deens binne de Beerpiëp hebbe 
opgebouwd en euver 'n gójje portie laeveservaring 
besjikke. En det lètste kump zoeë wie bekènd mèt de 
jaore. Angers gezag: jónge blage die nag naat achter 
de oeëre zien en net kómme kieke, mótte zich ieërs 
bewieze.

De volgende persoeëne kóste daoröm in ‘t 
oprichtingsjaor geïnsjtalleerd waere:

Jan Kuntzelaers (aad vors/veurzitter), Jan Jacobs 
(aad vors/veurzitter), Hay Geurts (aad veurzitter), 
Sjraar Cleophas (aad besjteurslid), Piet Jeucken (aad 
besjteurslid), Kees Kivits (aad adjudant/raodslid) 
en Graad Stroeks 
(aad-lid technische 
kemissie).

Later hebbe 
Thei Jagt (aad-
besjteurslid), 
Twan Driessen 
(aad-veurzitter), 
Theo Schmitz 

(aad-besjteurslid), Wil Soepboer 
(aad vors), Geert Geurts (aad-
sirremoniemeister), Paul Stevens 
(aad-besjteurslid), Cees 
Kooijman, Marcel Wijnhoven (aad 
prins/besjteurslid), Jacques 
Hilberts (aad-besjteurslid), 
Peter Verbeek (aad chef du 
protocol), Marcel van Lier 
(aad vors), Fred Keijsers 
(aad-veurzitter), André van 
Aarssen (piepke/aad pepeer kemissie) 
en Patrick Schreurs (aad besjteurslid) zich 
daobeej aangesjlaote. Jaomer genóg zien Hay, Sjraar, 
Thei, Piet, Geert, Twan en Jan ós intösse óntvalle. 
Kees Kivits, Marcel Wijnhoven en Jacques Hilberts zien 
gèn lid mieër.

De doelsjtèlling van de Beerpiëp Ambassadeurs is 
zich achter de sjerme in te zette vur de vereiniging 
en ’n adviserende taak richting 't besjteur te vervulle. 
Ouch zulle zeej beej alle evenemente van de Beerpiëp 
present zien. Mèt eure sjtaot van deens en de enorme 
sjat aan ervaring binne de Tegelse en Limburgse 
vastelaovend, zien de Ambassadeurs ’n gerespecteerd 
insjtituut binne de Beerpiëpfemielie!

En nów, 22 jaor later, kieke we mèt vuuel plezeer 
truuk op 'n rieke gesjiedenis en 'n unieke beejdrage 
aan de vastelaovestradities. Tied waas 't daoröm 
vur ein groeët fieës. Op 17 november 2024 (op 
de kop aaf 2x11 jaor later) hebbe weej dan ouch 
mèt de ganse beerpiep femielie, de Senate van ós 
zustervereiniginge, aad Pannekletsers, Cambrinusleje 
en neet te vergaete nag ein geweldig bliksem bezeuk 
van ein aad Trio ónger de klanke van einen DJ en 
versjillende optraejes op 'ne prachtige zóndigmiddig in 
Cafe de Aaj Mert ein fantastisch sjoeën fieës gehaje. 

Tevens hebbe weej dezen daag gebroek öm vur oet te 
blikke op nag vuuel jaore van joeks en jen, wiesheid, 

kameraodsjap en traditie.

Mèt vrintelike groet,

Zaoterdig 6 oktoeëber waas 't wir zoeë wied, 
't jaorlikse jeug STV-fieës. 'nen Aovend wao 
geliekgesjtumde jóngere van de Tegelse 
jeugaafdeilinge ónger ein 'n leuk fieësje bouwen!

Ónger leiding van de Beerpiëp-jeug woort 
gemeinsjapscentrum de Glazenap ömgebouwd toet 
internationaal wèdsjtriedtenieël. Idderein waas 
veuraaf opgewermp en kwaam in zien sjportiefste 
outfit (of toch neet?) D'r sjtóng get belangrieks te 
gebeure, d'r waas 'nen titel mèt beejbehurende 
bokaal te verdene. In gemingde teams begóste 
de jóngere vaol iefer aan de activiteit van daen 
aovend.

't Tegelse Beerpongtoernooi.

Wae waas nów ech de winner? 
Det weite weej zelf ouch neet 
gans zeker. D'r ware óngerlinge 
vermoedes van matchfixing.
Oeteindelik zien d'r nao 'ne gas  
zenuwsjlopende wèdsjtrieje toch 
2 teams oetgekómme vur de finale. 
Opgewermp door Guusje en Noa die net 
de ganse zaal geënthousiasmeerd hadde 
mèt eur optraeje, begós de finale.  

't Ging geliek op, aevel oeteindelik is d'r toch 'ne 
winner oetgekómme.

Nao 't oetrope van de winner woort d'r nag wies in 
de late eurkes gefieës beej de Glazenap. Op nao 
wir 'n waanzinnig leuke editie volgend jaor.

'nen Aovend dae boetegewoeën good is vur de 
óngerlinge verbintenissen tösse dees jóngere. 'nen 
Aovend wao beweze wuuert des se same mieër 

kèns as allein. 'nen Aovend wao weej 
de jeug laote zeen det weej neet 
allein de toekóms waere, aevel d'r 
ouch ós eige kleur en traditie aan 
gaeve. 'nen Aovend dae óngersjrief 
det 't de gójje kank oet geit mèt de 
Tegelse vastelaovend.

'n Sjpeciaal waord van dank 
geit oet nao de vreejwilligers 

van de Glazenap as ouch van de 
vereiniginge, die dees daag vur ós 
gezörg hebbe.

Jeug STV-fieësJeug STV-fieës

Sjmienk haet 'n rieke historie , die doezende jaore truuk geitSjmienk haet 'n rieke historie , die doezende jaore truuk geit

Tegele, laot dich zeen!Tegele, laot dich zeen!
Tegele, laot dich zeen. Det is 't motto van de Tegelse 
vastelaovend van 2025. Dökker den oeëts laote 
vastelaovesvierders zich allewiels zeen mèt de 
sjoeënste sjmienkwèrke as óngerdeil van eur 'pekske'. 
Vural regio Venlo sjteit bekènd öm vastelaovespekskes 
mèt de sjoeënste sjmienkwèrke öm 't aaf te make. 
Aevel wao kump dit eigelik van aaf en wie haet det de 
aafgeloupe jaore zo'n vogelvluch kènne nimme?

Sjmienk haet 'n rieke historie, die 
doezende jaore truuk geit en in 
versjillende culture en contexte is 
gebroek. In de oudheid had sjmienk 
vurnamelik 'n sjpirituele taak. In 
Egypte (óngevieër 4000 v Chr) 
woorte materiale as malachiet 
en galemiet gebroek öm 'n 
greune en zjwarte kleur te 
make vur ougmake-up. Dit 
had 'n döbbele functie, namelik 
't beje van sjoeënheid as ouch 
sjpirituele besjerming. In India 
woorte kurkuma en henna gebroek 
vur gezichs- en lichaamsverf. Deze 
woorte vur rituele, broelefte en angere 
fieëstelike gebeurtenisse aangebrach, 
aevel hadde heej ouch 'n sjpirituele 
beteikenis. Dao naevebeej zien d'r 
talloze veurbeelde te neume van 
inheemse volkere die gezichs- en 
lichaamsverf gebroekde vur religieuze  
en sociale rituele. Heej sjpulde dök de kleur ouch nag 
'n symbolische beteikenis. In Amerika en Oceanië 
sjpulde roeëje en witte pigmente 'n rol vur jach-en 
oorlogsrituele.

In d'n tied van de middelieëwe woort sjmienke in 
Europa 'n sjtök minder gebroek, terwiel ouch heej 
sjmienke toet den toe vurnamelik 'n symbolische 

taak had. De raeje heej vur waas de opvatting van de 
kèrk det make-up as ijdel besjouwde. Zoeë as vuuel 
angere aspecte van de samelaeving bleujde tiedes 
de Renaissance ouch 't gebroek van make-up gans 
op, vural aan 't hof. Hoeëg aanzeen woort namelik 
gesymboliseerd door 'n bleike huidskleur. Heejveur 
woorte witte poejers ,gemak van loeëd, gebroek, 
die dök ouch nag giftig ware. 't Fenomeen van 't 
gezich wit make öm 'n bepaold aanzeen te bereike 
kèns se ouch truuk zeen in  Japan en China. 'n Good 
veurbeeld heej van zien de geisha's oet Japan. Van 
oudsher gasvrouwe die vur lol en plezeer zörgde mèt 
zang,meziek en dans. Naeve aanzeen had de witte 
make-up ouch nag 'n praktische functie. In daen 
tied wao-in leech nag neet waar oetgevónge, ware 
witgemakde gezichte in kersleech baeter te zeen 
vur de keizer, dae beveurbeeld 'n geisha in 't hof as 
gasvrouw had.

In de modernen tied kreeg make-up en sjmienk naeve 
de symbolische en religieuze beteikenis nów ouch 
de rol van transformatie. In theater woort make-up 
gebroek door acteurs öm zich te transformere vur 
bepaalde rolle. Heej gebroekde ze den meistal zjwart 
pigment veur öm eur oetdrökkinge te versjterke. Dink 
heej beej beveurbeeld aan de expressieve gezichter 

in opera's. Mèt de opkóms van film en fotografie 
is de óntwikkeling van make-up en sjmienk 
in ein vogelvluch gegaon. Make-up woort 

gebroek öm contraste aan te bringe in 
zjwart-wit films en later woorte heej 

veur kleure gebroek.

In 't begin van de 20e ieëw 
kwaam de sjmienk ouch beej 
de vastelaovend öm d'n hook 

kieke. Wies daen tied woorte 
vurnamelik maskes gedrage. 

Dees maskes ware dök 
deur, waodoor d'r gekaoze 
woort vur 'n bieligere 

oplossing: sjmienk. Det waas 
nag neet dae sjmienk zoeë as 

weej dae nów kènne. Det waas 
vurnamelik gemak mèt root, mael en 

aaf en toe voedselkleursjtoffe. Door de 
óntwikkeling van de filmindustrie woort 
wie langer wie mieër verfiende make-up 
gemak. Mèt dees óntwikkeling kwame de 

professionele produkte vur hieël vuuel minse 
binne handbereik. Dit zörgde d'r veur det sjmienke 
van basispatroeëne ging nao angere kleure en mieër 
details. In de jaore 70 woort ónger  invloed van de 
hippycultuur en meziek 'ne verdere sjtap gezatte 
richting kleurgebroek. Dit kós se zeen aan gedörfde en 
expressievere looks.

In de jaore daonao woorte sjmiekprodukte als maar 

baeter, aevel ouch baeter vur de huid. Produkte 
woorte wiejer óntwikkeld vur b.v de vastelaovend. Det 
woorte fellere, water- en zjweitbesjtendige sjmienk. 
D'r woort wie langer wie mieër gelet op details. Mèt 
de opkóms van internet en sociale media kwaam 't 
lieëre van sjmienke doeënderbeej. De kós ouch waore 
kunswèrke make zónger dao vur gelieërd te hebbe. 
Alles is bereikbaar via apps as YouTube. Zoeë zuus 
se jidder jaor de kunswèrke die mèt sjmienk gemak 
waere allein maar sjpectaculairder waere.

Emes dae det van doeënbeej zuut is Mieke van 
den Boogaard. Mieke sjmienk zelf al 40 jaor en is 
oeërsjprónkelik visagiste van beroep. Al 25 jaor 
guuef ze mieërdere daag per waek sjmienkles in eur 
sjeur. Ouch zeej zuut det de lètste jaore sjmienke, 

‘I train twice on 

Christmas Day 

because I know the 

others aren’t training 

at all. It gives me two 

extra days.’

Daley Thompson, 

voormalig Olympisch 

kampioen en 

wereldrecordhouder 

tienkamp atletiek

Gedreven

door

prestaties

www.ambaum.nl

Bös se nów door de 
historie van sjmienk oet 
dit artikel enthousias 
gewaore, maks se 
nów 'n sjoeën kans 
op 'n basistraining 
vur niks van Mieke. 

Dees training vur dich 
en emes angers nao keuze 

zal in 't teiken sjtaon van sjpóns- en  
penseeltechnieke.Sjteur vur.21 februari 

2025 'ne mail nao webmaster@beerpiep.
nl of duuj 'n breefke mèt diene naam, 

telefoonnummer en de wäörd "Tegele,Laot 
Dich Zeen" in de brevebös op d'n Hulsterdreef 3 en 

wae wèt zits se same mèt diene vriend of vriendin in 
maart beej Mieke op de cursus.

vurnamelik in Noord-Limburg en regio Venlo, has 
'n ware kunsvorm is gewaore. Eur traininge 
waere bezóg door vastelaovesvierders, aevel 
ouch door sjmienkenthousiastelinge, die 
zichzelf oetdage öm sjoeëne kunswèrke te 
make. Die jaorliks beel eur truuk kómme 
bereike soms 'n niveau det Mieke neet 
vur meugelik hèlt. Wie mós se die 
nag oetdage? Mieke zuut ouch 
det 't niveau van de 'huis-tuin-
en keuken-sjmienker's alsmaar 
baeter wuuert. Dök kiek 't zien 
ouge oet in de sjtad en mót 
soms efkes sjtil sjtaon öm 
det resultaat te bewóngere. 
Vervormingstechnieke zien de 
lètste jaore erg in. Det zien neet 
mieër allein nepnaze vur 'n heks, maar 
technieke mèt sjtökker foam die 
verwèrk waere. Minse wille 
geprikkeld waere en ouch mèt 
eur wèrk angere prikkele.

Ein van de groepe die beej 
Mieke op training kump is 
de sjmienkgroep van v.v De 
Kaetelaers. Jaorliks is vors 
Lucifer 'n sjoeën veurbeeld 
van de resultate die me mèt 
sjmienke kèn bereike. Wao de vors 
Lucifer vruger door kapper Seelen en Jac 
Thönisse woort gesjmienk, wuuert det 
nów door 'n sjmienkploog gedaon. De 
mós aan bepaolde eise voldoon, aevel 
jiddere sjmienker haet zoeë zienen eige 
sjtiel. Det zörg d'r veur det d'r get sjpeuling 
zit wie vors Lucifer van daag toet daag op de 
bühne sjteit. Dink aan 't sikske van  Lucifer. 'n Leuk 
detail wao mei de Kaetelaers tiedes de heersperiode  
van vors Lucifer sjpeule. Wie doeënder Lucifer beej 
zien aaftraeje kump, wie griezer zien sikske wuuert. 

Zoeë is hae aan 't ing van zien 
periode te aad öm nag te heerse en 
is 't tied öm aaf te traeje.

Al mèt al haet sjmienke 'n rieke 
historie en ouch vuuel bedoelinge. 
Wao 't vruger vurnamelik 'n 

sjpiritueel en ritueel gebroek 
had, is 't nów óntwikkeld 

toet 'n waore kunsvorm 
en persuuenlik 
expressiemiddel. Wao 
't ouch vur gebroek 
wuuert, sjmienk zörg d'r 
veur des se kèns waere 

of oetsjtraole was se wils. 
Of ze 't nów oetintelik mèt of 

sónger sjmienk duis,weej rope 
op: 

Tegele, Laot Dich Zeen

Herisau, Tegele en 'n  Herisau, Tegele en 'n  
bruuedje frikkedel.bruuedje frikkedel.
Wat kriegs se as se 'n bruuedje frikkedel, 
'n Zjwitsers meziekgezelsjap en 'n Tegelse 
vastelaovesvereiniging mèt ein combineers? Nae, 
gèn begin van 'ne mop, maar 'n uniek verhaol vaol 
meziek, verrassinge en vrindsjap. Al  versjillende 
kieëre haet 't Zjwitserse Sauknapp Tegele blie 
gemak mèt eur kóms en meziek...,aevel wie is det 
zoeë gekómme?

't Begint mèt de Venlonaer Peter Tiggelers, dae 
vur de leefde verhoes nao 't Zjwitserse Herisau. 
As trombonis sjluut hae zich aan beej 't lokale 
meziekgezelsjap Sauknapp. Sauknapp mak 
'Guggemusig': 'ne groep minse die helle meziek 
make en euver 't algemein gelieke pekskes 
en maskes druueg. 't Is 'ne sjterke ritmische 
meziek van 'ne kènmerkende sjtiel, gesjpuld mèt 
blaosinsjtrumente en drums. Vur 't 
gezelsjap is 't jaorlikse 
hoeëgtepunt eure 
'Fasnacht". Klink daen 
term uch bekènd in 
de oeëre?

Jidder jaor huuert 
Peter wie de 
Zjwitsers vertèlle  
det d'r niks geit 
baove Fasnacht. 
Fantastisch dae 
Fasnacht, aevel vur Peter 
geit d'r niks baove d'n echte 
vastelaovend. Wat zou 
det sjoeën zien as die 
Zjwitsers dáó èns van 
kóste preuve? D'r is 
gèn baetere meneer 
öm de vastelaovend te ervare door 
d'r zelf beej te zien, d'r in op te gaon en dich 
daaglank te laote meisjleipe mèt det fieës. Tiedes 
'n lejevergadering sjtèlt hae veur öm vólgend jaor 
(2005) nao Noord-Limburg te gaon.  

En wörkelik waor: "Peter, regel det maar. Weej 
gaon sjpare en gaon mèt dich mei!" De res is 
historie, kèns se waal zègge.

Enthousiast belt Peter ziene Venlose kammeraod 
Rob Schweitzer (What's in a name?"). "Rob,gank 
zitte. Ich heb 'n probleem" Peter vertèlt 'm det hae 
mèt 45 Zjwitserse muzikante nao Venlo kump vur 
de vastealovend en det d'r van alles geregeld mós 
waere, wao-ónger netuurlik ouch 'n programma. 
Rob vruueg zienen aje bekènde Marcel öm get 
PR te regele vur det bezeuk en öm hölp beej 't 
programma. 

 

In no-time regele ze 'n optraeje beej de 
Boetegewoeëne Boetezitting, deilname aan de 
Venlosen optoch en..'n optraeje in Tegele. Same 
mèt de Beerpiëp gaon ze op bezeuk beej de 
prinsereceptie van d'n Oeles, die toen nag op 
vastelaoveszóndig waas

Den kump 't bruuedje-frikkedel verhaol. Det laes 
geej good: gèn bruuedje aap, maar ein bruuedje-
frikkedel verhaol. Naodet Sauknapp aan de 

kingeroptoch in Venlo had meigedaon, móste ze 
nao Tegele. Rob belt Marcel en zaet det 

ze euver 20 minute in Tegele zien 
en ech get mótte aete.:" 

Regel mich in godsnaam 
'n paar  bruuedjes, 

astebleef". En wat 
daonao gebeurde  
verbaas Rob nag 

altied. "Weej dreie de sjtraot van 
Coeëba in en het Beerpiëp-trio 

en de ganse Raod van Èlf sjtaon 
boete in 't zunke, mèt in de 
heng sjaole mèt bruuedjes 
frikkedel. Sauknapp wèt neet 

wat eur euverkump. "Was ist das" 
Rob zaet:"Das? Das ist der Empfang!" Beej 't 

oetsjtappe concludere Rob en Marcel:"Det hebbe 
weej wir 'ns sjoeën oet d'n aek gedreid!" Van kefee 
Schilling in Tegele trèkke Sauknapp en de Beerpiëp 
nao de  Harmoniezaal. Neet vuuel later sjtaon zeej 
op 't podium, wao ze de zaal euverdóndere. Tegele 
mak kènnis mèt Sauknapp.

Iddere kieër woort d'r gezag:"die Bierpfeife kommt zuerst!"Iddere kieër woort d'r gezag:"die Bierpfeife kommt zuerst!"

Sjors Sjors 
ThijssenThijssen

De  twieë jaor die volge, kómme ze wir nao 
Tegele,  aevel daonao blief 't langen tied sjtil. Tied 
öm te sjpare. Aevel: de vastelaovend had eur te 
pakke. In 2020 gove ze aan det ze truuk kwame. 
Det deje ze mèt 'nem breef mèt as aanhef "Lieve 
vriende in Tegelen" Idderein trok aan Sauknapp, 
zelfs de Noord-Tegelse vereiniging 'De Jocus', 
aevel iddere kieër woort d'r gezag:"die Bierpfeife 
kommt zuerst!" Sjoeëne herinneringe woorte 
wir opgehaold: legendarische optraejes in- wat 
later bleek 't lètste jaor te zien- 't Witte Hoes, 
wao de Zjwitsers zelfs Lex Uiting's "Nao 't Zuuje" 
bleke te kènne. Tösse de optraejes door efkes 
beejkómme in 't laegsjtaond pand van de vrugere 
Schoenenreus mèt..'n bruuedje frikkedel.

Aafgeloupe 
vastelaovend 
waas -veurluipig- 
't lètste bezeuk 
van Sauknapp 
aan Tegele. 
Dit kieër mèt 
in eur midde 
'n combinatie 
van jónk blood 
en aaj ... 
Veuraafgaond 
aan d'n 
optoch op 

vastelaovesmaondig, woort Sauknapp door de 
Beerpiëp genuuejd öm beej de residentie nag 
èns 'ne kieër sjtil te sjtaon beej 't ieërste bezeuk, 
de sjoeëne momente door de jaore haer en 
de vrindsjap tösse de twieë vereiniginge. Det 
gebeurde netuurlik ónger 't genot van-de kèns 't 
al raoje-'t leidmotief van dir verhaol: 'n bruuedje 
frikkedel.

De klanke van Sauknapp's insjtrumente dreune 
nag nao van eur optraejes de aafgeloupe 
vastelaovend, aevel minse die 't kènne weite 
fluustere dat 't meugelik neet lang mieër zal deure 
vurdet Tegele wir op eur gróndveste zal sjödde.

Mèt dank 
aan: Rob 

Schweitzer, 
Marcel van 
Lier en ós 
Zjwitserse 
vrinde van 
Sauknapp.

Truu van SjowbergTruu van Sjowberg

Tóngbraekers mèt  Tóngbraekers mèt  
de vastelaovend  de vastelaovend  

•	Ós mam sjneej zeve sjeive sjneje broeëd; 

•	Ich mix whisky mèt de whiskymixer; 

•	De krolse kat krats de krolle van de trap; 

•	D’m brouwer brouwt broen beer vur broed en 
broedegom; 

•	As ‘ne potvès in ‘ne pispot pis, haes se ‘ne pispot 
vaol potvèspis; 

•	’n Pet mèt ’n platte klep is ’n platte kleppet; 

•	Die sjlome sjlek it sjmaerige, sjlappe sjlaat; 

•	Ruud Rups rasp rap roeëje rónge redieskes 
achternao; 

	 De kakkerlak zit in de kattebak en as 
de kakkerlak kak in de kattebak, zit d’r 
kakkerlakkekak in de kattebak.

Zoeë, heb geej nao ‘n paar pilskes 
al dees tóngbraekers zónger te 
sjtrukele oet kènne sjpraeke, 

chapeau, den meug geej nag efkes 
blieve. Kiek aevel waal good oet 
det geej sjtrakkes neet euver 

angere zake sjtrukelt as geej nao 
hoes got.

Leef sjlissers, lispelaers en 
sjtotteraers en perfek sjpraekende 

luuj, Truuj wins uch vuuel plezeer 
mèt al dit gesjtrukel!  

Vastelaovend same! 

Óndanks de bedreiginge die ich ‘t vurrig jaor 
allemaol vur uch opsomde, hebbe weej toch same 
2025 en daomei ouch ‘t 41e Piepke gehaold. Det 
is ein rundje waerd! Kastelein, doot heej astebleef 
tien pils of nae, doot d’r maar 11, den drink ich 
d’r twieë tegeliek. Twieë tegeliek? Ich mót ieërlik 
toegaeve, det wie mieër ich drink, wie sjlechter ich 
te versjtaon bön vur angere. Daoröm heb ich vur 
michzelf dudelike grenze gesjtèld. Wie den? Nou, 
det zal ich uch èns efkes haorfien oetlegge. 

D’r zien van die zinne, zoeëgenaamde 
tóngbraekers, die hieël erg moeilik zien öm 
foutloos oet te sjpraeke. Zeker as se al get alcohol 
nao binne haes gesjöd, vèlt ’t neet mei öm 
dees wäörd oet te kraome. Ich heb mich 
veurgenaome det, as ich sjtrukel 
euver zón zinne, ich drek nao hoes 
gaon. Öm det aevel te vurkómme, 
det nao hoes gaon, want ich ving 
‘t vuls te gezellig in de kroeg mèt 
vastelaovend, gaon ich nów veskes 
good oefene. Ich zól ’t bezónger 
sjoeën vinge as geej mèt mich 
mei oefent, ouch as geej sjlis, 
lispelt, mèt döbbele tóng sjpraek 
of sjtottert. Eigelik mak det ‘t nag 
plezanter. Aafgesjpraoke? Oké, dao 
gaon weej den: 

•	De koetsier poets de poskoets mèt 
poskoetsketoen; 

•	Frans vruueg aan Frans in ’t Frans of Frans in 
’t Frans ouch Frans is.  Nae, zaet Frans taege 
Frans. Frans in ‘t Frans is François; 

+31 (0)85 029 2297  /  info@pscoatings.nl
Parallelweg 14, 5931 PM Tegelen

www.pscoatings.nl

Zevende Tegelse  Zevende Tegelse  
kruutswaordpuzzel kruutswaordpuzzel 
Zoeë as dit 'n gój traditie begint te waere, haet 
ózzen aad-Pannekletser Toine Ambaum, 'ne nieje 
puzzel vur uch verzónne. Weej haope det geej heej 
wir hieël vuuel plezeer aan got belaeve en zoeë ’t 
Tegels dialek hoeëg in ’t vaandel haajt.

Plus Markt Verbeeten oppe Hei hebbe weej ouch 
dit kieër wir bereid gevónge öm dreej sjieke 
baodsjappe pakkette ter besjikking te sjtèlle 
vur de winnaars. As ieërste pries lik d’r 
sjtrakkes 'n baodsjappepakket t.w.v. € 
125,- en 'n Beerpiëp vlag klaor en vur de 
nummers 2 en 3 'n baodsjappepakket 
t.w.v. € 50,-.

Wae lök ‘t öm dit jaor mèt de prieze te gaon 
sjtrieke, naodet in 2024 Susan Driessen de 
winnaar waas en Gert Helmes en J. Sloesen 
de 2e en resp. 3e pries gewónne hadde? D’n 
houfprieswinnaar zal aevel net as veurgaonde 
jaore ziene pries door ózzen hoeëgheid huuegs 
persuuenlik euverhandig kriege beej Plus Markt 
Verbeeten. 

Wat mót geej doon öm te winne?

Vul in de kruutswaordpuzzel zoeëwaal horizontaal 
as vertikaal de Tegelse vertaling in van de wäörd 
die naeve de puzzel sjtaon. 

As uch det good gelök is, vul 
den de greune letters in op de 

euvereinkómstige greune ciefers 
die naeve de puzzel sjtaon. Heej 
zeet geej vervolges nao welk 
waord weej op zeuk zien!

De gój oplossing kènt geej via 
mail sjteure nao webmaster@

beerpiep.nl, ónger vermelding van 
ugge naam en tillefoonnummer. Ouch kènt geej 
meugelik 'n breefke mèt de oplossing en de 
gegaeves aafgaeve op Hulsterdreef 3 in Tegele.

Res ós öm uch de sjloetingstied   
vur ‘t inlevere aan te gaeve 
-21 fibberwarie 2025-  
en uch vuuel puzzelplezeer en sucses toe te winse.

Horizontaal
5	 uiterlijk van iemand 
6	 collectezakje in de kerk
8	 schommelen
10	 likdoorn 
11	 hangop 
12	 verstellen van kleren 
14	 wilgenkatje
15	 vuurtje stoken 
16	 vijver 

Verticaal
1	 bagatel 
2	 felle pijnscheut 
3	 zich vermaken 
4	 trekwagentje 
7	 iemand die strompelend loopt 
9	 wasbord
13	 boodschappentas

Laot geel en wit 
noow net ózze 
favoriete 
kleuren zién… 
Vastelaovend same!

BF Global Warehouse heeft ruime ervaring in e-commerce, 

warehousing en distributie van je producten. Onze geavan-

ceerde logistieke centra in Belfeld, Raamsdonksveer en 

Venlo zijn strategisch gelegen en bieden een breed scala aan 

logistieke oplossingen. En dat doen we met veel plezier.

Wae wuurt Beerpiëptrio 2025?Wae wuurt Beerpiëptrio 2025?

Wae wuuërt ‘t Beerpiëp Jeugtrio 2025?Wae wuuërt ‘t Beerpiëp Jeugtrio 2025?

Dit jaor wuuert 't Cambrinusbal 'n prachtig sjpektakel. Zulle ze boetelandse 
roots hebbe? En zal d'n hoeëgheid in 't midde sjtaon of bringe weej ze toch op 'n 
dwaalsjpaor? Ich kèn uch verraoje, zeej wille mèt uch 'n duchtig fieësje bouwe, en 
èns houwe op die kis, ömdet 't vastelaovend is. 

't Begint wir te kriebele,vastelaovend 2025 kump 
d'r aan!

Zoeë ouch beej de dreej nie gangmakers die de 
Beerpiëpjeug veur meuge gaon in 2025. Zeej 
sjtaon al te trappele öm zich aan de Tegelse jeug 
bekènd te meuge make en make zich öm nate veut 
den ouch gèn zörge.

Dees dreej jónge besjtaon oet de juuste 
ingrediënte öm de Tegelse vastelaovend wir op 'n 
juuste meneer vorm te gaeve. Al blief 't vur uch de 
vraog wae van die dreej de leiding nimp.

Eur óngerlinge vrindsjap is de juuste basis vur 
'n vastelaovesrecep vaol joeks en plezeer. Sjloet 
daoröm aan in de polonaise en vier same mèt eur 

de vastelaovend 2025!

Weej nuueje uch allemaol öm  op 
zóndig 2 fibberwarie vanaaf 15.15 
oor in de Haandert dit fieësje same te 
kómme viere.

Friture  
De Klomp

Mooren  
Naaimachines  

en  
Breigaren

BegunstigersBegunstigers

Zaoterdig 15 fibberwarie

Oeles Prinsembal in D'n Haandert mèt ónger angere 
Nèt oet Bèd. Entree 11 euro.

Vriedig 21 fibberwarie Oeles 55+ zitting in de 
Harmoniezaal mèt ónger angere Hudje Mudje, Thei & 
Marij, Scheiven Drek en inkele buuts. 
Entree 7,50 euro (incl. garderobe) Kaartverkoup beej 
Bakker Bart.

Dinsdig 25, woensdig 26 en dónderdig 27 fibberwarie 
Oeles Buutte Gala in de Harmoniezaal mèt ónger 
angere Ger Frenken,Rob van Elst en Bas van Neer. 

Gasoptraeje van duo Rob und 
Janneke. 
Entree 22,50 euro (incl. 
garderobe).

Op alle data ouch nag 
optraejes van de Oeles 
dansgardes.

Kiek vur de vvk-adresse op www.
oeles.nl

Kaartverkoup Buutte Gala en Oeles 55+ zitting is op 
zaoterdig 14 december beej Brasserie Rach vanaaf 10 
oor.

Op alle dreej de activiteite zien d'r ouch optraejes van 
ós eige Oelesdansgardes.

Vastelaovesprogramma  Vastelaovesprogramma  
V.g. D’n OelesV.g. D’n Oeles

Vastelaovesprogramma  Vastelaovesprogramma  
V.V. De BoereraodV.V. De Boereraod

18 fibberwarie 2025 
Veursjtêlaovend van 
de Dansgroepe in de 
Haandertboerderie.

22 fibberwarie 2025 
- Resepsie Jeugboere-
bróedspaar en Gangmakers 
2025 in de Haandertboerderie.

23 fibberwarie 2025 - Hiërezitting in 
kefee-zaal de Magere.

01 miërt 2025 - Boerebróelef en Boerebróelefsbal in 
de Haandertboerderie en kefee de Magere.

04 miërt 2025 - Aafsjloete Vastelaovend 2025 mèt ’t 
S.T.V. in de Hermeniezaal.

Beste laezers van ’t Piëpke.

As geej dit geweldig vastelaovesblaad laes, geit ’t al 
rap richting de Vastelaovend 2025. Heej-ônger kênt 
geej óetgebreid laeze wat d’r beej De Boereraod 
allemaol te doon is. Weej zeen uch gaer trük beej ôs 
ôppe Hei!

07 fibberwarie 2025 Boerejoekszitting in de 
Haandertboerderie.

08 fibberwarie 2025 Klumpkes- en Verloofdenbal in de 
Haandert-boerderie.

16 fibberwarie 2025 Dameszitting in kefee-zaal de 
Magere.

Zóndig 2 Maart - Vlaegelkesbal. Deze leuke 
jeugmiddig wuuert vanaaf dit jaor 
georganiseerd door de vrijwilligers van 
Werkgroep Sjteyler Jeug.

Zóndig 3 Maart  Duvelsbal. Oetrope 
van Vors Lucifer 2025 op ózze 
verduvelsem bal-aovend 
mèt optraejes van Verrékkes 
Moj, DJ Maraponnie en duo 
Sjpringlaevend. 

Maondig 3 Maart  Receptie van 
Vors Lucifer 2025, van 19:30-
21:30 oor.

Dinsdig 4 Maart 
Öm 14:00 oor trèk ózze jeugoptoch door de sjtraote 
van Sjteyl.  
Aansjloetend is “Joetse Jatse” mèt optraejes vur 
kinger, de priesoetreiking van d’n optoch en as 
aafsjloeting van de middig ‘t aaftraeje van ózze Jeug 
Lucifer. 
’s Aoves is “Richtersbal” mèt ‘t aafsjloete van 
vastenaovend 2025. 

Allle evenemente vinge plaats in café-zaal 
Vriendenkring, Arn. Janssenstr. 64 op Sjteyl.

Vastelaovesvereiniging De Kaetelaers haet op 11-11 
same mèt de angere STV-vereiniginge meigedaon aan 
’t insjete van ’t viefde seizoen. De waek d’r op trokke 
De Kaetelaers nao Remund vur ’t jaorlikse BCL-treffe. 
Nao de knien mèt Körsmis en ’t veurwerk van Aad op 
Nie zien de Sjteyler Duuvels klaor vur de vastelaovend 
van 2025.

Programma Vv. De Kaetelaers.

Zôndig 26 jannewarie – Vastelaovend VEURaan.

Zaoterdig 1 fibberwarie - Zjwaegelkesbal.  
Mèt ‘t oetrope van ózze Jeug Vors Lucifer 2025, 
aanvang 14:00 oor. 

Zóndig 9 fibberwarie  - Receptie. Receptie van ózze 
nieje Jeug Lucifer, vanaaf 14:30 oor.

Vriedigaovend 21 fibberwarie  - Lucifersactie. 
Hoes-aan-hoes verkoup van zjwaegelkes.

Zaoterdig 1 maart  - Walpurgisnach..! ’t Aaftraeje van 
Vors Lucifer 2024 Maikel Smeets, vuraafgegaon door 
eine gezellige fieësaovend vur hekse, demone, drake 
en duvels.

Vastelaovend op SjteylVastelaovend op Sjteyl

